
Pregled modela intervencije serbokroatisch

2. Pozivanje roditelja: 
Roditelji se pozivaju na zajednički razgovor. 
Porazgovara se o dosadašnjim dogovorima i 

eventuelno se dogovore disciplinske mjere, koje se i 
pismeno utvrde. U dogovoreno vrijeme - ponovni 
sastanak, na kome se ustanovi trenutno stanje.   

1. Nastanak problema: 
Nastavnik poduzima razgovor sa učenikom. Zajedno 

se donose pravila, koja se i pismeno ustanove. 
Razrednik se o svemu informiše. 

4. Poziv školskih vlasti 
Školske vlasti mogu pozvati stručno osoblje iz oblasti 

školstva, kao i vanjske instance, ali i sami odrediti 
dalje mjere. 

3. Poziv uprave škole 
Uprava škole preuzima koordinaciju daljeg postupka. 

Zajedno se razrađuju interna rješenja i donose 
disciplinske mjere. 

Informacija za roditelje 

OPHOĐE N J E  S A    
PRO B LEMIMA D I SC IPL INE  
 

1 Uvod 

Aktuelnost U javnim školama se gomilaju problemi discipline. Društvene promjene 
dovode do promjena vrijednosti, što se odražava i na ponašanje djece i 
omladine u školi. Škola ne može nadoknaditi propuste u odgoju, isto kao 
što ne može korigovati loš društveni razvoj. S druge strane, škola nastoji 
da podrži roditelje u odgoju njihove djece, da u konfliktnim situacijama 
reaguje odmjereno i kompetentno i da učenicima obezbijedi dobru i 
prijatnu radnu atmosferu.  

Aspekti 
problemati
ke  sa 
disciplinom

Pod pojmom problema sa disciplinom u školi podrazumijevaju se razna 
ometanja. Žvakanje žvakaće gume i pričanje, izvođenje ludorija i 
nepažnja, spadaju u to isto, kao i vandalizam i nasilje. U tom ponašanju 
je jedno zajedničko: ometanje školske svakodnevnice, izazivanje 
nastavnika i ometanje učenika u učenju.  

Transparen
tnost 

Priloženi informativni list treba roditeljima da pokaže kako se škola 
ophodi sa problemima discipline. U središtu je postupak koji predlaže 
važne mjere u četiri faze. 

Ponašanje se ne popravi 

2 Zadatak škole, roditelja i nastavnika 

Osnovno 
načelo 

Kao osnovno načelo važi da se nasilje i prijetnje nasiljem neće tolerisati. 
Taj stav škola mora jasno zastupati i prema unutra i prema vani.   

Zajednička 
odgovor-
nost  

Često se škola i roditelji obostrano optužuju u vezi poteškoća sa 
disciplinom. Roditelji i nastavnici snose zajedno odgovornost za to da 
dijete bude optimalno podržano u učenju. Oni tako obrazuju jednu vrstu 
potpornog tima.  

Škola i 
pravila 
ponašanja   

Disciplina nije samo stvar pojedinog nastavnika u razredu, nego se mora 
shvatiti kao zadatak cijele škole. Razrada jednog plana ponašanja, koji 
se može sprovesti u školi, spada u zadatak svake škole. Ali i uvjetuje 
trajni proces razvoja škole.  

Spriječiti  Za jednu školu bez trvenja jako je važno da se nastavnici i učenici 
tjelesno i psihički dobro osjećaju. Predsuslovi od strane roditeljskog 
doma sastoje se u tome da učenici dolaze u školu odmorni i opušteni. 
Pri tome je važno ako roditelji objasne djeci, da oni vjeruju nastavniku i 
školi.  

3 Nadležnosti roditelja 

Vrijeme 
izvan škole 

Nadzor djece izvan škole je zadatak roditelja. To se odnosi i na put 
između kuće i škole kao i boravak na školskom prostoru u slobodno 
vrijeme.   

Pohađanje 
nastave 

Roditelji i druge osobe, kojima je povjeren jedan učenik, su u skladu sa 
artiklom 60 VSG (zakona o osnovnim školama), odgovorni za njegovo 
pohađanje nastave.  

 

4 Model intervencije u četiri stupnja 

Protokol; 
Transparen
tnost 

Ako se u vezi cijelog slučaja vodi razgovor, jako je važno da se na 
početku razgovora utvrdi da će se voditi zapisnik. U tom zapisniku će se 
zapisati tko je šta rekao u vezi koje teme i na kraju razgovora će svi 
prisutni pročitati i potpisati zapisnik. Ako netko odbije da ga potpiše i to 
će se, uz obrazloženje, zapisati.  

Pravo 
izjašnjavan
ja 

Školska uprava odnosno školske vlasti su najkasnije od treće faze 
obavezni da, prije sprovođenja dogovorenih mijera, pismenim putem 
dadnu roditeljima mogućnost da iznesu svoj stav. Takođe i učeniku treba 
dati priliku da se izjasni u vezi predviđenih mijera.  

Uključenje 
ujprave 
škole  

Od treće faze je školska uprava prisutna u postupku, ali može i ranije 
savjetodavno učestvovati.  

Uključenje 
stručnih 
službi  

Uključenje školske psihološke službe1 ili neke druge kantonalne stručne 
službe2 može biti svrsishodno, noevisno od faza koje predstoje. Mora se 
obrati pažnja na to da se voditi računa o zaštiti podataka 

Vremenski 
tok 

Ako poslije svake pojedine faze ne dođe do poboljšanja, onda nakon 
dvije do tri sedmice nastupa slijedeća faza, a ako to situacija zahtijeva, 
mogu se pojedine faze i skratiti.  

Grafički 
prikaz 

Na zadnjoj strani je grafički prikazan model intervencija sa pojedinim 
fazama i popratnim mjerama.  

 
 
 

Izdavač priložene obavjesti je direkcija  za obrazovanje Nidwalden, 
Izdato  2003. 
 
Dalje primjerke možete dobiti kod  Bildungsdirektion (direkcija za 
obrazovanje) Nidwalden, Marktgasse 3, 6371 Stans, Tel. 041 – 618 74 
01 ili na Internetu pod pojmom  www.nw.ch

 

 
1 Školska psihološka služba / Marktgasse 3 / 6371 Stans / 041-618 74 10 
2 - Savjetovalište za omladinu i roditelje / Rathausplatz 9 / 6371 Stans / 041-618 75 70 
 - Savjetovalište u vezi pitanja ovisnosti  / Rathausplatz 9 / 6371 Stans / 041-618 76 03 

